
 

 

 

 

 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ 
 

ᐱᕚᓪᓕᕈᑎᑦᓴᖃᕐᓂᕐᒧᑦ ᐊᑐᐊᒐᖅ ᑲᑎᒪᔨᓄᑦ 
(ᓇᓗᓇᐃᖅᓯᔾᔪᑎᑦᓴᖅ ᑎᑎᕋᕐᕕᑦᓴᖅ ᐊᑕᔪᖅ) 

CONFLICT OF INTEREST POLICY FOR BOARD OF DIRECTORS 
(with disclosure form attached) 

 
ᐊᖏᖅᑕᐅᔪᖅ ᑲᑎᒪᔨᓄᑦ ᕕᕗᐊᕆ 2003 

ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᑦ ᕕᕗᐊᕆ 2009 

 
I. ᐱᔾᔪᑕᐅᔪᖅ 
 
ᐱᔾᔪᑕᐅᔪᖅ ᐆᒧᖓ ᐱᕚᓪᓕᕈᑎᑦᓴᖃᕐᓂᒧᑦ ᐊᑐᐊᒐᖅ ᖃᐅᔨᒪᔭᐅᖁᓪᓗᒍ ᑭᓇᒃᑯᑐᐃᓐᓇᕐᓄᑦ ᑐᓂᒪᓂᕆᔭᐅᔪᖅ ᑲᑎᒪᔨᓄᑦ 
ᑲᑎᒪᔨᖏᓐᓄᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᑲᔪᓯᑎᑦᓯᓂᐊᕐᓗᑎᒃ ᐃᖅᑲᓇᐃᔮᕆᒋᐊᓕᒻᒥᓂᒃ ᐊᑲᐅᓂᖅᐹᒃᑯᑦ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᓐᓄᑦ ᐃᓄᓐᓄᓪᓗ. ᐊᑐᐊᒐᖅ ᓴᖅᑮᒍᑕᐅᔪᖅ ᑎᑭᐅᒪᔭᐅᔭᕆᐊᓕᓐᓂᒃ ᐊᒻᒪᓗ ᑭᐅᓂᐅᒋᐊᓕᓐᓂᒃ ᑲᔪᓯᑎᑦᓯᓂᕐᒧᑦ 
ᑖᑦᓱᒪᓐᖓᑦ ᑐᓂᒪᓂᐅᔪᒥᒃ.   
 
II. ᓇᓗᓇᐃᔭᐃᔪᑦ 
 
“ᐱᕚᓪᓕᕈᑎᑦᓴᖃᕐᓂᖅ” ᑐᑭᖃᖅᑐᖅ ᐱᕚᓪᓕᕈᑎᑦᓴᖃᕐᓂᖅ ᐊᑯᕐᖓᓂᒃ ᐱᔪᒪᔭᕆᔭᖏᑦᑕ ᑲᑎᒪᔨᐅᑉ ᐊᒻᒪᓗ ᐃᖅᑲᓇᐃᔮᖓᑕ 
ᑲᑎᒪᔨᐅᓪᓗᓂ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ. ᐱᔪᒪᔭᕆᔭᖏᑦ ᑲᑎᒪᔨᐅᑉ ᐱᖃᓯᐅᔾᔨᔪᑦ ᐱᔪᒪᔭᕆᔭᖏᓐᓂᒃ ᐃᓚᖏᑦᑕ.   
 
”ᐃᓚᖏᑦ” ᓇᓗᓇᐃᔭᖅᑕᐅᓯᒪᔪᖅ ᑐᓐᖓᕕᒋᑦᓱᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᐅᑯᓇᓐᖓᓗ ᐱᖃᓯᐅᔾᔨᓪᓗᑎᒃ:   
 

(a) ᑲᑎᑎᑕᐅᒪᖃᑎᖓ ᐊᐃᑉᐸᖓᓘᓐᓃᑦ ᑲᑎᒪᔨᐅᑉ; 
(b) ᐊᐅᖃᑎᖓ ᑎᒍᐊᖑᓂᒃᑯᓘᓐᓃᑦ, ᕿᑐᕐᖓᖅ, ᐃᕐᖑᑕᖅ, ᐊᖓᔪᖅᑳᖅ, ᐊᑖᑕᑦᓯᐊᖅ, ᐊᓈᓇᑦᓯᐊᖅ, ᐋᓇ, 

ᐊᓂᑯᓗᒃ/ᐊᖓᔪᒃ/ᓄᑲᖅ, ᓇᔭᑯᓗᒃ/ᐊᖓᔪᖅ/ᓄᑲᖅ, ᐊᔭᒃ/ᐊᑦᓴᒃ, ᐊᒃᑲᒃ/ᐊᖓᒃ, ᖃᖏᐊᖅ/ᓄᐊᑯᓗᐊᐱᒃ, 
ᐅᔪᕈᖅ/ᓄᐊᑯᓗᐊᐱᒃ, ᓇᔭᑦᓴᓪᓚᕆᒃ/ᐊᓂᑦᓴᓪᓚᕆᒃ, ᑲᑎᒪᔨᒧᑦ; ᐊᒻᒪᓗ  

(c) ᑲᑎᑎᑕᐅᒪᖃᑎᖓ ᐊᐃᑉᐸᖓᓘᓐᓃᑦ ᕿᑐᕐᖓᖓᑕ, ᐃᕐᖑᑕᖓᑕ, ᐊᖓᔪᖅᑳᖓᑕ,ᐊᑖᑕᑦᓯᐊᖓᑕ, 
ᐊᓈᓇᑦᓯᐊᖓᑕ, ᐋᓇᖓᑕ, ᐊᓂᑯᓗᖓᑕ/ᐊᖓᔪᖓᑕ/ᓄᑲᖓᑕ, ᓇᔭᑯᓗᖓᑕ/ᐊᖓᔪᖓᑕ/ᓄᑲᖓᑕ, 
ᐊᔭᖓᑕ/ᐊᑦᓴᖓᑕ, ᐊᒃᑲᖓᑕ/ᐊᖓᖓᑕ, ᖃᖏᐊᖓᑕ/ᓄᐊᑯᓗᐊᐱᖓᑕ, ᐅᔪᕈᖓᑕ/ᓄᐊᑯᓗᐊᐱᖓᑕ, 
ᓇᔭᑦᓴᓪᓚᕆᖓᑕ/ᐊᓂᑦᓴᓪᓚᕆᖓᑕ, ᑲᑎᒪᔨᐅᑉ.  

  
“ᓇᒻᒥᓂᖅ ᐱᕚᓪᓕᕈᑎᑦᓴᖅ” ᐱᖃᓱᐅᔾᔨᔪᖅ ᐊᑦᑐᐊᔪᓂᒃ ᑲᑎᒪᔨᒧᑦ ᐊᒻᒪᓗ/ᐅᕝᕙᓗ ᐃᓚᖏᓐᓄᑦ:  
 

(a) ᐱᕚᓪᓕᕈᑎᑦᓴᖓ ᐱᕚᓪᓕᕈᑎᒋᑐᐃᓐᓇᕆᐊᓕᖓᓘᓐᓃᑦ ᑳᑦᑐᓛᒥᒃ ᑐᑦᓯᕌᖑᓯᒪᔪᒥᓪᓘᓐᓃᑦ ᑳᑦᑐᓛᒥᒃ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᓐᓄᑦ;  

 (b) ᑎᓕᔭᐅᓂᖅ ᑲᑎᒪᔨᓄᑦ, ᑐᑭᓯᓇᓱᐊᖃᖃᑎᒌᓄᑦ ᐊᓯᖏᓐᓄᓘᓐᓃᑦ ᑎᒥᐅᔪᓄᑦ, ᑭᓯᐊᓂ ᐱᖃᓯᐅᔾᔨᖏᖅᑐᖅ 
ᑎᓕᔭᐅᓂᕐᒥᒃ ᑯᐊᐸᒃᑯᑦ ᑲᑎᒪᔨᖏᓐᓄᑦ; ᐊᒻᒪᓗ  

(c) ᓇᐅᑐᐃᓐᓇᖅ ᑮᓇᐅᔭᑎᒍᑦ ᐱᕚᓪᓕᕈᑎᑦᓴᐅᔪᖅ ᑐᓂᔭᐅᑐᐃᓐᓇᕆᐊᓕᒃ ᓄᓇᕗᑦ ᑐᓐᖓᕕᒃᑯᓐᓄᑦ 
ᑐᕋᐃᓐᓇᕐᓗᓂ ᑐᕋᐃᓐᓇᖏᓪᓗᓂᓘᓐᓃᑦ, ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᑯᐊᐳᕇᓴᓄᓪᓘᓐᓃᑦ, 
ᐱᖃᓯᐅᑎᑦᓱᑎᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᐋᖅᑭᑦᑕᖏᑦ ᑕᖅᑳᓐᖓᓪᓘᓐᓃᑦ ᑕᐅᑐᑦᑕᐅᓂᐅᔪᖅ.  



 
 

 
 
Conflict of Interest Policy for Board of Directors (Feb. 09) 

 

      
                         

2

 
III. ᑲᒪᒋᒋᐊᓕᖓ ᑲᑎᒪᔨᐅᑉ 
 
ᑲᑎᒪᔨ ᐊᐅᓚᓂᖃᕐᓂᐊᖅᑐᖅ ᐱᔪᒪᔭᖏᑦᑎᒍᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ, ᐃᖅᑲᓇᐃᔮᒥᓂᒃ ᑲᔪᓯᑎᑦᓯᓂᐊᖅᓱᓂ 
ᐊᐳᑦᑕᐃᓕᓗᓂ. ᐱᓗᐊᖅᑐᒥᒃ, ᑲᑎᒪᔨ ᐃᓚᐅᒋᐊᖃᓐᖏᑦᑐᖅ ᖃᓄᖅᑑᑎᓪᓗᒋᑦ ᑲᑎᒪᔩᑦ ᓇᒻᒥᓂᖅ 
ᐱᕚᓪᓕᕈᑎᑕᖃᑐᐃᓐᓇᕆᐊᖃᖅᑎᓪᓗᒍ ᑲᑎᒪᔨᒧᑦ ᐃᓚᖏᓐᓄᓘᓐᓃᑦ.  
 
IV. ᐱᕚᓪᓕᕈᑎᑦᓴᖃᔾᔭᖒᖅᓯᓂᖅ 
 
1. ᐃᓚᖏᑦ ᐊᐅᓚᓂᐅᔪᑦ, ᓵᓐᖓᓪᓗᐊᖅᓱᑎᒃ, ᐱᕚᓪᓕᕈᑎᑦᓴᖃᔾᔮᓐᖒᕆᔭᐅᒻᒪᑕ ᑲᑎᒪᔨᓄᑦ ᐃᓚᖏᓐᓄᓘᓐᓃᑦ, ᐊᒻᒪᓗ 

ᐱᔪᒪᔭᕆᔭᖏᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᒃ ᐊᐳᖅᓯᒪᓂᐅᑦᓱᑎᒃ. ᐊᐳᖅᓯᒪᔪᖃᔾᔭᓐᖒᕆᔭᐅᔪᖃᕋᔭᖅᑯᖅ ᑲᑎᒪᔨ 
ᐃᓚᖓᓘᓐᓃᑦ ᐃᒪᐃᑉᐸᑦ:  
 
(a) ᐱᑐᐃᓐᓇᕆᐊᖃᖅᐸᑦ, ᑐᕋᐃᓐᓇᕐᕕᐅᓗᓂ ᑐᕋᐃᓐᓇᖏᑦᑐᓂᓪᓘᓐᓃᑦ, ᓇᒻᒥᓂᖅ ᐱᕚᓪᓕᕈᑎᑦᓴᐅᔪᒥᒃ ᐱᓯᒪᔪᒥᒃ 

ᐋᖅᑭᑦᑕᖓᓐᓂᒃ ᑲᑎᒫᔨᑦ;  
 
(b) ᐱᓇᓱᐊᕐᓂᖃᖅᐸᑦ ᐊᑐᓂᕐᓗᓐᓂᓕᒻᒥᒃ ᑲᓲᒪᖃᑦᑕᖅᑕᒥᓂᒃ ᑲᑎᒪᔨᐅᖃᑎᒥᓂᓪᓘᓐᓃᑦ ᐅᕝᕙᓗ 

ᐃᖅᑲᓇᐃᔭᖅᑎᓂᒃ ᐃᓄᓐᓂᓘᓐᓃᑦ ᑲᑎᒪᔨᐅᑉ ᐱᖃᓐᓇᕆᓕᖅᑕᖏᓐᓂᒃ ᑲᑎᒪᔨᐅᓂᕐᒥᑎᒍᑦ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᓐᓂ; 

 
 (c) ᐱᓇᓱᐊᕐᓂᖃᖅᐸᑦ ᓯᓚᑖᓐᓂ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᐊᖏᖅᑕᐅᓯᒪᓐᖏᓪᓗᓂ ᑲᑎᒪᔨᓄᑦ, 

ᐊᖏᖅᑕᐅᓐᖏᔾᔪᑕᐅᑐᐃᓐᓇᕆᐊᓕᒃ ᐊᒻᒪᓗ ᒪᓕᒐᑦᓴᖃᑐᐃᓐᓇᕆᐊᖃᖅᓱᓂ ᐊᐅᓚᓂᐅᔪᓄᑦ 
ᐱᔪᒪᔭᕆᓐᖏᑉᐸᖏᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ;   

 
(c)  ᑲᑎᒪᔨᕈᖅᐸᑦ, ᓯᕗᓕᖅᑎ ᓇᒻᒥᓂᖃᖃᑕᐅᓗᓂᓘᓐᓃᑦ ᑲᒻᐸᓂᐅᔪᒧᑦ ᐊᖏᖃᑎᒌᒍᑎᓕᒻᒧᑦ ᑳᑦᑐᓛᓕᒻᒧᓘᓐᓃᑦ  

ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ, ᐋᒡᒐᐅᒐᓗᐊᖅ ᑲᑎᒪᔨ ᑎᓕᔭᐅᒍᓂ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ 
ᐅᕝᕙᓗ ᑲᑎᒪᔨ ᐊᖏᖅᑕᐅᓯᒪᑉᐸᑦ ᐊᐅᓚᓂᐅᔪᒧᑦ ᓯᕗᓂᖓᓂ; 

 
(d)  ᑐᑦᓯᕋᖅᐸᑦ ᐊᖏᖅᐸᓪᓘᓐᓃᑦ ᓇᐅᑐᐃᓐᓇᕐᓂᖅ ᐱᕚᓪᓕᕈᑎᑦᓴᔭᐅᔪᓂᒃ ᐃᖅᑲᓇᐃᔭᕐᓂᕐᒧᑦ ᐊᑦᑐᐊᑎᓪᓗᒋᑦ 

ᑲᒪᒋᔭᖏᓐᓄᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂ, ᐊᓯᖏᑦ ᑕᐃᒃᑯᐊ ᐃᑲᔫᑕᐅᔪᑦ ᑲᑎᒪᔨᒧᑦ ᑲᑎᒪᔨᓄᑦ; ᐅᕝᕙᓗ 
 

(e)  ᐃᓚᐅᑉᐸᑦ ᓇᐅᑐᐃᓐᓇᕐᒥ ᐊᐅᓚᓂᐅᔪᒥ ᑲᑎᒪᔨᐅᑉ ᐋᓐᓂᖅᑎᕆᔾᔪᑎᒋᒍᓐᓇᖅᑕᖓᓂ ᓄᓇᕗᑦ ᑐᓐᖓᕕᒃᑯᑦ  
ᑎᒥᖓᓐᓂᒃ.    

 
2. ᑲᑎᒪᔨ ᐊᐳᖅᓯᒪᓐᖏᑦᑐᖅ ᑲᑎᒪᔨᐅᒍᓂ ᐊᕕᑦᑐᖅᓯᒪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐅᕝᕙᓗ ᑯᐊᐸᒃᑯᓐᓄᑦ.  
 
V. ᐊᐅᓚᓂᐅᔪᖅ 
 
1. ᑲᑎᒪᓚᐅᓐᖏᓐᓂᖏᓐᓂ ᑲᑎᒪᔩᑦ, ᑲᑎᒻᒪᐅᑎᑦᓴᐃᑦ ᑐᓂᔭᐅᓂᐊᖅᑐᑦ ᑲᑎᒪᔨᓕᒫᓄᑦ ᐊᐅᓚᑦᓯᓂᕐᒧᑦ ᑐᑭᒧᐊᑦᑎᑦᓯᔨᒧᑦ, 

ᑲᑎᒻᒪᐅᑎᑦᓴᐃᑦ ᓇᓗᓇᐃᔭᖅᓯᒪᓗᑎᒃ ᐃᓗᓕᖅᑐᑦᓯᐊᕐᓗᑎᒃ ᐱᕕᖃᖅᑎᓪᓗᒋᑦ ᑲᑎᒪᔩᑦ ᓇᓗᓇᐃᔭᐃᒍᓐᓇᕐᓗᑎᒃ 
ᐱᕚᓪᓕᕈᑎᑦᓴᖃᕐᓂᕐᒥᒃ.  

 
2. ᑲᑎᒪᔨᐅᖃᑕᐅᔪᖅ ᐱᕚᓪᓕᕈᑎᑦᓴᓕᒃ ᓇᓗᓇᐃᖅᓯᓂᐊᖅᑐᖅ ᐊᐳᖅᓯᒪᓂᕐᒥᓂᒃ ᐃᑦᓯᕙᐅᑕᓕᒻᒧᑦ ᑲᑎᒪᓂᕐᒥ ᓯᕗᓂᖓᓂ 

ᓇᓗᓇᐃᔭᖅᑕᐅᓂᖏᑦᑕ ᑲᑎᒻᒪᐅᑎᑦᓴᑦ. ᓇᓗᓇᐃᖅᓯᓂᕐᒥ ᑐᑭᓯᑎᑦᓯᒋᐊᓕᒃ ᐱᕚᓪᓕᕈᑎᑦᓴᖃᕐᓂᕋᕐᓗᓂ, ᐊᒻᒪᓗ 
ᖃᓄᐃᑦᑑᓂᖓᓂᒃ ᐱᕚᓪᓕᕈᑎᑦᓴᖃᕐᓂᐅᑉ.  

3. ᐃᓗᓕᖏᑦ ᖃᐅᔨᒃᑲᐃᔾᔪᑎᐅᑉ ᓇᓗᓇᐃᖅᑕᐅᓯᒪᓂᐊᖅᑐᑦ ᑲᑎᒻᒪᐅᑎᒥᓂᕐᓂᒃ ᑲᑎᒪᓂᕐᒥ ᐊᐅᓚᓂᐅᔪᓄᑦ 
ᑐᑭᒧᐊᑦᑎᑦᓯᔨᒧᑦ.   

 
4. ᑲᑎᒪᔨ ᓇᓗᓇᐃᖅᓯᔪᖅ ᐱᕚᓪᓕᕈᑎᑦᓴᖃᕐᓂᕐᒥᒃ ᓇᔫᑎᒍᓐᓇᖅᑐᖅ ᐊᒻᒪᓗ ᓈᒻᒪᒍᑕᐅᓗᓂ ᑲᑎᒪᒋᐊᖅᓯᒪᔪᓄᑦ 

ᐱᔾᔪᑕᐅᓪᓗᓂ ᑖᓐᓇ ᑲᑎᒪᓂᖅ ᐊᐳᖅᓯᒪᓂᖃᕐᓂᕐᒥᒃ ᐅᖃᖃᑎᒌᓐᓂᐅᔪᖅ.  
 
5. ᑕᐃᒪᐃᓕᖓᒐᓗᐊᖅᑎᓪᓗᒍ ᑎᑎᕋᖅᓯᒪᔪᖅ 4, ᑲᑎᒪᔩᑦ ᓂᕈᐊᕈᓐᓇᖅᑐᑦ ᐃᓚᐅᖁᔨᖏᓪᓗᑎᒃ ᑲᑎᒪᔨᒥᒃ ᓇᓗᓇᐃᖅᓯᔪᒥᒃ 

ᐱᕚᓪᓕᕈᑎᑦᓴᖃᕐᓂᕐᒥᒃ.  ᑲᑎᒪᔨ ᓇᓗᓇᐃᖅᓯᔪᖅ ᐊᐳᖅᓯᒪᓂᕐᒥᒃ ᐃᓚᐅᒋᐊᖃᓐᖏᑦᑐᖅ ᓂᕈᐊᖅᑐᓄᑦ. ᑲᑎᒪᔩᑦ 
ᓂᕈᐊᖅᐸᑕ ᐃᓚᐅᖁᔨᓐᖏᓗᑎᒃ ᑲᑎᒪᔨᓂᒃ ᐊᐳᖅᓯᒪᓂᕋᖅᑐᒥᒃ, ᑲᑎᒪᔨ ᐊᓂᒋᐊᓕᒃ ᑲᑎᒪᕕᒻᒥᒃ ᐃᓪᓗᕈᓯᕐᒥᒃ.   

 
6 ᑲᑎᒪᔨ ᓇᓗᓇᐃᖅᓯᓯᒪᔪᖅ ᐱᕚᓪᓕᕈᑎᑦᓴᖃᕐᓂᕐᒥᒃ ᓇᔫᑎᑦᓱᓂᓗ ᑲᑎᒪᔪᓂ ᐅᖃᖃᑎᒌᓐᓂᐅᔪᓄᑦ ᐃᓚᐅᒋᐊᖃᓐᖏᑦᑐᖅ 

ᓂᕈᐊᕆᐊᖃᕋᓂᓗ ᑲᑎᒻᒪᐅᑎᑦᓴᓅᖓᔪᓄᑦ ᐊᐳᖅᓯᒪᕕᖃᕐᕕᐅᔪᓄᑦ.  
 
7. ᑕᐃᒪᐃᓕᖓᒐᓗᐊᖅᑎᓪᓗᒍ ᑎᑎᕋᖅᓯᒪᔪᖅ 6, ᑲᑎᒪᔨ ᓇᓗᓇᐃᖅᓯᑉᐸᑦ ᐱᕚᓪᓕᕈᑎᑦᓴᖃᕐᕕᒥᓂᒃ, ᐅᖃᖃᑕᐅᒍᓐᓇᖅᑐᖅ 

ᓂᕈᐊᕈᓐᓇᖅᓱᓂᓗ ᑲᑎᒻᒪᐅᑎᑦᓴᓄᑦ ᐊᐳᖅᓯᒪᕕᐅᔪᓄᑦ ᐊᑦᑐᐊᓂᖃᖅᐸᑕ ᑮᓇᐅᔾᔭᑦᓵᑦᓴᓄᑦ, ᐊᑭᓕᖅᑕᐅᓂᖅ 
ᑮᓇᐅᔭᓕᐊᖑᒐᔭᖅᑐᒥᓂᕐᓄᑦ, ᓇᓪᓕᐅᒃᑯᒫᓄᓪᓘᓐᓃᑦ ᐊᑦᑐᐊᔪᓄᑦ ᑲᑎᒪᔨᒧᑦ ᑲᑎᒪᔨᐅᓂᖓᑦᑕ ᐃᓗᐊᓐᓂ. 

 
VI. ᓇᓗᓇᐃᖅᓯᓂᓐᖏᒃᑯᓐᓂ ᐱᕚᓪᓕᕈᑎᑦᓴᒥᒃ 
 
1. ᑲᑎᒪᔨᒥᒃ ᐊᐅᓚᑦᓯᔨᒻᒪᕆᓪᓘᓐᓃᑦ ᐱᔾᔪᑎᑦᓴᖃᑦᓯᐊᕐᓗᓂ ᐅᑉᐱᕈᓱᑉᐸᑦ ᑲᑎᒪᔨᒥᒃ ᐅᖃᖅᓯᒪᔪᖃᓐᖏᒋᐊᖓ 

ᐱᕚᓪᓕᕈᑎᑦᓴᒥᓂᒃ, ᑐᓴᖅᑎᑦᓯᒋᐊᓕᒃ ᑲᑎᒪᔨᓂᒃ ᐅᑉᐱᕆᔭᒥᓂᒃ ᐊᒻᒪᓗ ᑐᓐᖓᕕᒋᔭᒥᓂᒃ ᐅᑉᐱᕆᔭᒥᓄᑦ.  
 
2. ᑐᓴᖅᑎᑕᐅᑐᐊᕈᓂ ᐅᖃᖅᓯᒪᓐᖏᒋᐊᖓ, ᑲᑎᒪᔩᑦ ᖃᓄᖅᑑᕆᐊᓖᑦ ᓇᓗᓇᐃᖅᓯᓂᓐᖏᑦᑐᖃᕐᒪᖔᖅ ᑲᑎᒪᔨᒥᒃ 

ᑲᑎᒪᔾᔪᑕᐅᔪᒥᒃ. ᑭᓯᐊᓂᓕ, ᑲᑎᒪᔩᑦ ᐱᕕᖃᖅᑎᑦᓯᒋᐊᖃᕐᒥᔪᑦ ᑲᑎᒪᔨᒥᒃ ᐅᖃᕈᓐᓇᖅᓯᖁᓪᓗᒍ ᓱᒻᒪᑦ 
ᓇᓗᓇᐃᖅᓯᓂᖏᒻᒪᖔᖅ.  

 
3. ᑐᓴᖅᑕᐅᓚᐅᖅᑎᓪᓗᒍ ᑭᐅᔾᔪᑎᖓ ᑲᑎᒪᔨᐅᑉ ᑐᑭᓯᓂᐊᕐᓂᖅᑕᖃᒃᑲᓐᓂᕆᐊᖃᖅᐸᓪᓗ, ᑲᑎᒪᔩᑦ ᓇᓗᓇᐃᖅᓯᑉᐸᑕ ᑲᑎᒪᔨ 

ᐅᖃᕆᐊᕋᖃᓗᐊᖅᓱᓂ ᐅᖃᕐᓂᓐᖏᒋᐊᖓ ᐱᕚᓪᓕᕈᑎᑦᓴᒥᓂᒃ ᐱᕚᓪᓕᕈᑎᒋᑐᐃᓐᓇᕆᐊᓕᒻᒥᓂᓪᓘᓐᓃᑦ, 
ᐊᑑᑎᒋᐊᕈᓐᓇᖅᑐᑦ ᐱᕕᖃᖅᑎᑕᐅᓂᕐᒥᓂᒃ ᐊᑖᓂ ᓄᓇᕗᑦ ᑐᓐᖓᕕᒃᑯᑦ ᒪᓕᒐᕋᓛᖏᑦᑕ.  

 
VII. ᓇᓗᓇᐃᖅᓯᔾᔪᑎ ᓈᓚᓐᓂᕐᒥᒃ 
 
ᐅᓪᓗᐃᑦ 60 ᐃᓗᐊᓐᓂ ᑎᓕᔭᐅᓚᐅᕐᓗᓂ ᑲᑎᒪᔨᐅᓂᕐᒧᑦ, ᐅᖓᑖᓂᐅᓐᖏᑦᑐᕐᓘᓐᓃᑦ ᐱᓇᓱᐊᕈᓰᑦ ᓯᑕᒪᑦ ᓯᕗᓪᓕᖅᐹᒥ 
ᑲᑎᒪᓚᐅᖅᑎᓪᓗᒋᑦ ᑲᑎᒪᔩᑦ ᑲᑎᒪᔨ ᑎᓕᔭᐅᓯᒪᓕᖅᑎᓪᓗᒍ, ᑲᑎᒪᔨ ᐊᑎᓕᐅᕆᐊᓕᒃ ᓇᓗᓇᐃᖅᓯᔾᔪᑎᒥᒃ ᑲᑎᒪᔨ 
ᓇᓗᓇᐃᖅᓯᓗᓂ ᐱᓯᒪᓂᕐᒥᓂᒃ ᐊᔾᔨᖏᓐᓂᒃ ᐱᕚᓪᓕᕈᑎᑦᓴᖃᕐᓂᕐᒧᑦ ᐊᑐᐊᒐᐅᑉ, ᐅᖃᓕᒫᖅᓯᒪᓂᕐᒥᓂᒃ ᐱᕚᓪᓕᕈᑎᑦᓴᖃᕐᓂᕐᒧᑦ 
ᐊᑐᐊᒐᕐᒥᒃ, ᐊᖏᕐᓗᓂᓗ ᓈᓚᓐᓂᐊᕐᓂᕐᒥᓂᒃ ᐱᕚᓪᓕᕈᑎᑦᓴᖃᕐᓂᕐᒧᑦ ᐊᑐᐊᒐᕐᒥᒃ.  
 
VIII. ᓇᓗᓇᐃᖅᓯᓂᕐᒧᑦ ᐅᖃᐅᓯᖅᑕ 
 
ᐱᔾᔪᑎᑑᓪᓗᓂ ᒪᓐᓇ ᑎᑎᕋᖅᓯᒪᔪᖅ, “ᐃᓚᒌᑦ” ᓇᓗᓇᐃᖅᑕᐅᓯᒪᓂᐊᖅᑐᖅ ᒪᓕᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐅᑯᓇᓐᖓᑦ 
ᐱᖃᓯᐅᔾᔨᑦᓱᓂ: 
 

(a) ᑲᑎᑎᑕᐅᒪᖃᑎᖓ ᐊᐃᑉᐸᖓᓘᓐᓃᑦ ᑲᑎᑎᑕᐅᓯᒪᓇᑎᒃ ᑲᑎᒪᔨᐅᑉ; 
(b) ᐊᐅᖃᑎᒌᓐᓂᒃᑯᑦ ᑎᒍᐊᕐᓂᒃᑯᓪᓘᓐᓃᑦ, ᕿᑐᕐᖓᖏᑦ ᑲᑎᒪᔨᐅᑉ; 
(c) ᑭᓇᑐᐃᓐᓇᖅ ᐊᖏᕐᕋᖃᖃᑎᒋᒐᔪᑦᑕᖓ ᑲᑎᒪᔨᐅᑉ.  

1. ᐅᓪᓗᐃᑦ 60 ᐃᓪᓗᐊᓐᓂ ᑎᓕᔭᐅᓚᐅᕐᓗᓂ ᑲᑎᒪᔨᐅᓂᕐᒧᑦ ᐊᑖᓂᐅᖏᑦᑐᖅ ᐱᓇᓱᐊᕈᓰᑦ ᓯᑕᒪᑦ ᓯᕗᓪᓕᖅᐹᒥ 
ᑲᑎᒪᓚᐅᖅᑎᓪᓗᒋᑦ ᐅᓪᓗᖅᓯᐅᑎᑎᒍᑦ ᐊᕐᕌᒎᑉ ᐃᓗᐊᓂ, ᐊᑐᓂᑦ ᑲᑎᒪᔩᑦ ᑎᑎᕋᕐᓂᐊᖅᑐᖅ ᐊᐅᓚᑦᓯᔨᒻᒪᕆᒻᒪᕆᒧᑦ 
ᓇᓗᓇᐃᖅᓯᓂᐅᔪᓂᒃ. ᑲᑎᒪᔨ ᓇᓗᓇᐃᖅᓯᓂᐊᖅᑐᖅ ᓇᓗᓇᐃᖅᓯᕐᓂᕐᒧᑦ ᐅᑯᓇᓐᖓᑦ:  

 
(a) ᖃᓄᐃᑦᑑᓂᖏᓐᓂᒃ, ᐊᑭᖏᓐᓂᐅᖏᑦᑐᖅ, ᐱᖁᑎᒥᓂᒃ ᐊᑭᓕᑦᓴᖏᓐᓂᓪᓗ ᑲᑎᒪᔨᐅᑉ, ᑭᓇᒧᑦ ᐱᒋᔭᐅᒻᒪᖔᑕ 

ᐃᓚᒌᓐᓂᐅᔪᑦ ᐃᓗᐊᓂ, ᐊᒻᒪᓗ ᓇᐅᑐᐃᓐᓇᖅ ᑲᒻᐸᓂᕆᔭᐅᔪᖅ ᐊᑦᑐᐊᓂᖃᕐᕕᒋᔭᖏᑦ, ᑎᑎᕋᕐᓗᓂ ᐊᑎᕐᓂᒃ 
ᑐᕌᕈᑎᖏᓐᓂᓪᓘ ᐃᓘᓐᓇᖏᑦᑕ ᐊᑦᑐᐊᓂᖃᖅᑐᑦ ᐱᖁᑎᒋᔭᐅᔪᓄᑦ ᐊᑭᓕᑦᓴᕆᔭᐅᔪᓄᓪᓗ; 
 

(b) ᓱᓇᓕᕆᓂᐅᒻᒪᖔᖅ ᐊᒻᒪᓗ ᖃᓄᐃᑦᑑᓂᖏᑦ ᑳᑦᑐᓛᓐᖏᑦᑕ ᑲᑎᒪᔨᐅᑉ, ᓇᓪᓕᖏᑦ ᐃᓚᖏᓐᓄᑦ 
ᐱᒋᔭᐅᒻᒪᖔᑕ ᐅᕝᕙᓘᓐᓃᑦ ᓇᒻᒥᓂᖅ ᑲᒻᐸᓂᒋᔭᐅᔪᖅ ᐱᖃᕐᕕᒋᔭᖓᑦ, ᑳᑦᑐᓛᖃᖅᐸᑦ ᓄᓇᕗᑦ ᑐᓐᖓᕕᒃᑯᑦ 
ᑎᒥᖓᓐᓄᑦ, ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᐅᕝᕙᓗ ᑯᐊᐳᕇᓴᒋᔭᐅᔪᓄᑦ, 
ᓇᓗᓇᐃᖅᓯᒋᐊᖃᖅᓱᓂᓗ ᐱᕚᓪᓕᕈᑎᑦᓴᐅᔪᓂᒃ ᐊᑐᓂᑦ ᐱᓯᒪᔭᒥᓂᒃ ᑕᐃᑲᓂ ᑕᖅᑭᓂ 12 ᐊᓂᒍᖅᑐᓂ 
ᐅᕝᕙᓗ ᐱᒍᒫᓂᐊᖅᑕᒥᓂᒃ ᑕᖅᑭᓂ 12-ᓂ ᐊᒡᒋᖅᑐᓂ; 

 
(c) ᑯᐊᐳᕇᓴᐅᔪᓕᒫᑦ ᐊᓯᖏᓪᓗ ᑎᒥᐅᔪᓄᑦ, ᐊᓯᖏᑦ ᑯᐊᐸᐃᑦ ᑲᑐᔾᔨᖃᑎᒌᖏᑦᑕ, ᑲᑎᒪᔨ, ᐃᓚᖓᑕᓘᓐᓃᑦ 

ᐃᓚᐅᕕᒋᔭᖓ, ᓯᕗᓕᖅᑎᐅᓗᓂ ᑲᑎᒪᔨᐅᓗᓂᓘᓐᓃᑦ ᐅᕝᕙᓗ ᐊᔾᔨᒐᓚᖓᓂᒃ ᑎᒍᒥᐊᕐᓗᓂ; 
 

(d) ᑲᑐᔾᔨᖃᑕᐅᕕᒋᔭᓕᒫᖏᑦ ᑲᑎᒪᔨᐅᑉ, ᐅᕝᕙᓘᓐᓃᑦ ᐃᓚᖓᑕ, ᑲᑐᔾᔨᖃᑎᒋᔭᖏᑦ; ᐊᒻᒪᓗ  
 

(e) ᐊᐃᑦᑑᓯᐊᕆᓯᒪᔭᖏᑦ ᑲᑎᒪᔨᐅᑉ ᐊᑭᖃᓪᓗᐊᖅᑐᑦ $400-ᓂᒃ ᐅᖓᑖᓂᓘᓐᓃᑦ (ᐋᒡᒐᐅᒐᓗᐊᖅ ᐱᓯᒪᔭᖏᑦ 
ᐃᓚᒥᓂᒃ) ᑎᓕᔭᐅᓯᒪᓕᖅᓱᓂ ᑲᑎᒪᔨᐅᓂᕐᒧᑦ ᐅᕝᕙᓗ ᑕᖅᑮᑦ 12 ᓯᕗᕐᖓᓂ ᑲᑎᒪᔨᐅᓂᖓᑕ.  

 
 

2. ᑕᐃᒪᐃᓕᖓᒐᓗᐊᖅᑎᓪᓗᒍ ᑎᑎᕋᖅᓯᒪᔪᖅ 1, ᑲᑎᒪᔨ ᓇᓗᓇᐃᖅᓯᒋᐊᑐᓐᖏᑦᑐᖅ ᑐᓴᕋᑦᓴᓂᒃ ᐊᑐᐊᔪᓂᒃ ᐅᑯᓄᖓ 
ᐱᖁᑎᒋᔭᐅᔪᓄᑦ, ᐊᑭᓕᑦᓴᓄᑦ, ᑮᓇᐅᔭᓕᐅᕐᕕᐅᔪᓪᓘᓐᓃᑦ ᓇᓗᓇᐃᖅᓯᔾᔪᑎᒥ:  

 
(a) ᐱᖁᑎᒋᔭᐅᔪᖅ ᐊᑭᓕᑦᓴᕆᔭᐅᔪᕐᓘᓐᓃᑦ ᐊᑖᓃᖅᑐᖅ $10,000; 

 
(b) ᐱᖁᑎᓪᓚᕆᒋᔭᐅᔪᖅ ᑲᑎᒪᔨᐅᑉ, ᐃᓚᖓᑕᓘᓐᓃᑦ, ᐊᖏᕐᕋᕆᔭᐅᑦᓱᓂ ᐱᓐᖑᐊᕐᕕᒐᓚᐅᑦᓱᓂᓘᓐᓃᑦ;  

 
(c) ᓇᒻᒥᓂᖅ ᐱᖁᑎᒋᔭᐅᔪᖅ ᑲᑎᒪᔨᓄᑦ ᐃᓚᖏᓐᓄᓘᓐᓃᑦ ᐃᖏᕐᕋᔾᔪᑕᐅᑦᓱᓂ, ᐃᓪᓗᒨᖓᔪᑦ, ᐃᓕᓐᓂᐊᓂᕐᒧᑦ, 

ᐃᓅᓇᓱᐊᕐᓂᒧᑦ ᐅᕝᕙᓗ ᑕᑯᓐᓇᕋᑦᓴᓅᖓᔪᑦ; ᐅᕝᕙᓗ  
 

(d) ᓇᐅᑐᐃᓐᓇᖅ ᐊᓯᖓ ᐱᖁᑎᒋᔭᐅᔪᖅ, ᐊᑭᓕᑦᓴᕆᔭᐅᔪᖅ, ᑮᓇᐅᔭᓕᐊᖑᔪᓪᓘᓐᓃᑦ ᑲᑎᒪᔨᓄᑦ, 
ᐱᖁᔨᕗᖓᕈᑎᒃᑯᑦ, ᐊᖏᕈᑕᐅᓯᒪᔪᑦ ᐃᓚᐅᒋᐊᑐᓐᖏᒋᐊᖏᑦ.  

 
3. ᑕᑉᐱᒃᑯᐊ ᑲᑎᒪᔨᐅᑉ ᓈᒻᒪᒋᓕᕈᓂᒋᑦ ᑲᒪᒋᔭᕆᐊᖃᖅᓯᒪᔪᑦ, ᑲᑎᒪᔨ ᓯᕗᓕᖅᑎᐅᓐᖏᑦᑐᖅ ᑎᑎᕋᕈᓐᓇᕐᒥᔪᖅ 

ᓂᕈᐊᖅᑐᓕᕆᔨᒻᒪᕆᒻᒧᑦ, ᐅᓪᓗᐃᑦ 60 ᐃᓗᐊᓐᓂ ᑎᓕᔭᐅᓚᐅᕐᓗᓂ ᑲᑎᒪᔨᐅᓂᕐᒧᑦ, ᐊᒻᒪᓗ ᐱᓇᓱᐊᕈᓰᑦ ᓯᑕᒪᑦ 
ᐅᖓᑖᓂᐅᓐᖏᑦᑐᖅ ᑲᑎᒪᔩᑦ ᑲᑎᒪᒋᐊᓐᖓᓚᐅᖅᑎᓪᓗᒋᑦ ᐅᓪᓗᖅᓯᐅᑎᑎᒍᑦ ᐊᕐᕌᒍᒥ, ᐊᔾᔨᖏᓐᓂᒃ 
ᐊᔾᔨᒐᓚᓐᖏᓂᓘᓐᓃᑦ ᓇᓗᓇᐃᖅᓯᔾᔪᑎᓕᐊᕆᓯᒪᔭᒥ ᐊᕕᑦᑐᖅᓯᒪᔪᓂᐃ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐅᕝᕙᓘᓐᓂᑦ 
ᓄᓇᕗᒻᒥ ᐸᐸᑦᓯᔨᒃᑯᓐᓄᑦ ᑕᖅᑮᑦ 6 ᐊᓂᒍᖅᑐᑦ ᐃᓗᐊᓐᓂ.  

 
4. ᑐᑦᓯᕋᖅᑐᖃᓚᐅᖅᑎᓪᓗᒍ ᑎᑎᕋᖅᓯᒪᔪᓂᒃ ᐃᓄᓐᓂᒃ ᐊᑎᖃᖃᑕᐅᔪᓂᒃ ᐊᑖᓂ ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎᒻᒪᕆᐅᑉ, ᓂᕈᐊᖅᑐᓕᕆᔨᒻᒪᕆᒃ ᓴᒃᑯᐃᓂᐊᖅᑐᖅ ᐅᖃᐅᓯᐅᓯᒪᔪᓂᒃ ᑕᐃᑯᖓ ᐃᓄᒻᒧᑦ.  
 
IX. ᖃᐅᔨᓴᕐᓂᖅ 

1. ᓂᕈᐊᖅᑐᓕᕆᔨᒻᒪᕆᒃ ᐃᒪᐃᓐᓂᐊᖅᑐᖅ: 
 

(a) ᕿᒥᕐᕈᓗᓂ ᐱᕚᓪᓕᕈᖁᑎᑦᓴᖃᕐᓂᕐᒧᑦ ᐊᑐᐊᒐᕐᒥᒃ ᖃᐅᔨᓴᑦᓯᐊᕈᑎᒋᓗᒍ ᐱᕕᖃᖅᑎᑦᓯᒍᑕᐅᔪᑦ 
ᑕᐃᒪᐃᓕᖓᑦᓯᐊᕋᓗᐊᕐᒪᖔᑕ ᑲᒪᒋᔭᒋᐊᓕᖏᓐᓄᑦ ᐊᐅᓚᓂᖏᓐᓄᓪᓗ ᑲᑎᒪᔩᑦ;  

 
 (b) ᐃᓱᒪᓕᐅᕆᓗᓂ, ᑕᐃᒪᐃᑦᓴᕆᐊᑐᑉᐸᑦ, ᖃᓄᖅ ᐱᕚᓪᓕᕈᑎᑦᓴᖃᕐᓂᕐᒧᑦ ᐊᑐᐊᒐᖅ ᐱᕚᓪᓕᕈᓐᓇᕐᒪᖔᖅ;  
 
 (c) ᕿᒥᕐᕈᓗᓂ ᐊᑐᓂᑦ ᓇᓗᓇᐃᖅᓯᔾᔪᑕᐅᔪᓂᒃ ᑲᑎᒪᔨᓄᑦ ᐊᑐᐃᓐᓇᐅᑎᑕᐅᔪᓂᒃ ᐊᐅᓚᑦᓯᔨᒻᒪᕆᒻᒧᑦ; ᐊᒻᒪᓗ 
 
 (d) ᖃᐅᔨᓴᑦᓯᐊᕐᓗᓂ ᐊᑐᓂᑦ ᑲᑎᒪᔩᑦ ᑐᓂᓯᓯᒪᒐᓗᐊᕐᒪᖔᑕ ᓇᓗᓇᐃᖅᓯᔾᔪᑎᒥᒃ ᓈᓚᓐᓂᕐᒥᒃ  
  ᓇᓗᓇᐃᖅᓯᓂᕐᒥᓪᓗ ᐅᖃᓯᐅᒋᐊᓕᓐᓂᒃ.   
 
2. ᕿᒥᕐᕈᓚᐅᕐᓗᓂ ᓇᓗᓇᐃᖅᓯᔾᔪᑎᓂᒃ, ᐊᐅᓚᑦᓯᔨᒻᒪᕆᒃ ᐅᖃᐅᓯᖃᕆᐊᓕᒃ ᐃᓱᒫᓗᓐᓇᑐᐃᓐᓇᕆᐊᓕᓐᓂᒃ 

ᐱᕚᓪᓕᕈᑎᑦᓴᖃᕐᓂᕐᒨᖓᔪᓂᒃ ᑲᑎᒪᔨᓄᑦ.  
 
X. ᖄᖓᒍᒃᑲᓐᓂᖅ ᑲᒪᒋᒋᐊᓖᑦ  
 
1. ᓇᒻᒥᓂᖅ ᐱᕚᓪᓕᕈᑏᑦ 
  
 ᑲᑎᒪᔨ ᐃᒪᐃᑦᓴᕆᐊᖃᓐᖏᑦᑐᖅ: 
 

(i) ᐱᓇᓱᐊᕐᓂᖃᕆᐊᓐᖏᑦᑐᖅ ᓯᖁᒥᑦᓯᔪᓂᒃ, ᓇᒻᒥᓂᖅ ᐱᕚᓪᓕᕈᑎᒋᓗᒋᑦ, ᑲᓲᒪᖃᑎᖃᕐᓂᕐᒥᒃ ᐃᓄᒻᒥᒃ,  
ᐃᓄᓐᓂᓘᓐᓃᑦ ᖃᐅᔨᒪᓕᖅᑕᒥᓂᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓃᓐᓂᕐᒥᒍᑦ;  

 
 (ii) ᑐᑦᓯᕋᕆᐊᖃᓐᖏᑦᑐᖅ ᐊᖏᕆᐊᖃᕋᓂᓗ ᐊᑭᓕᖅᑕᐅᓂᕐᒥᒃ ᐱᕚᓪᓕᕈᑎᑦᓴᒥᓪᓘᓐᓃᑦ ᐊᐅᓚᓂᐅᔪᓄᑦ 

ᑲᒪᒋᔭᖏᑦᑕ ᐃᓚᒋᔭᖏᓐᓄᑦ, ᐋᒡᒐᐅᒐᓗᐊᖅ ᑕᒪᒃᑯᓄᖓ ᑲᑎᒪᔨᐅᓂᖓᓄᑦ ᓄᐊᑦᑐᑦ;    
 
  (iii) ᐱᓇᓱᐊᕆᐊᖃᓐᖏᖅᑐᖅ ᐊᐳᖅᓯᒪᒍᑎᒋᑐᐃᓐᓇᕆᐊᓕᒻᒥᓂᒃ ᓇᒻᒥᓂᖅ ᐱᔪᒪᔭᒥᓄᑦ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᑦ ᐱᔪᒪᔭᕆᔭᖏᓐᓄᑦ;  
 
  (iv) ᑲᑎᒪᔨᐅᓂᖅ ᓯᕗᓕᖅᑎᐅᓂᕐᓘᓐᓃᑦ ᑲᒻᐸᓂᐅᔪᒧᑦ ᑎᒍᒥᐊᖅᑐᒧᑦ, ᐃᓚᐅᔪᒧᓪᓘᓐᓃᑦ, ᓇᐅᑐᐃᓐᓇᕐᒧᑦ 

ᑳᑦᑐᓛᒧᑦ ᐊᖏᖃᑎᒌᒍᑎᒧᓪᓘᓐᓃᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂ, ᐋᒡᒐᐅᖓᓗᐊᖅ 
ᑎᓕᔭᐅᔾᔪᑎᒋᓯᒪᔭᒥᓄᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ; ᐅᕝᕙᓗ  

 
  (v) ᑐᑦᓯᕋᕆᐊᖃᓐᖏᑦᑐᖅ, ᐊᖏᕆᐊᖃᕋᓂᓗ ᐅᕝᕙᓗ ᓇᒻᒥᓂᖅ ᐱᕚᓪᓕᕈᑎᑦᓴᒥᓂᒃ ᐸᐸᑦᓯᒋᐊᖃᓐᖏᑦᑐᖅ, 

ᑐᕋᐃᓐᓇᕐᕕᐅᓗᓂ ᑐᕋᐃᓐᓇᕐᕕᐅᖏᓪᓗᓂᓘᓐᓃᑦ ᒪᓂᒪᑎᑦᓯᕕᐅᒍᓂ ᐱᔾᔪᑕᐅᓗᓂ, 
ᓂᕆᐅᒋᔭᐅᓂᕐᒧᓪᓘᓐᓃᑦ, ᐃᓂᒋᒐᔭᖅᑕᖓᓂᒃ ᐃᖅᑲᓇᐃᔮᒥᓂ ᐋᒡᒐᐅᒐᓗᐊᖅ ᐊᑭᓕᖅᑕᐅᓯᒪᓐᖏᑦᑐᓂᒃ 
ᐱᔪᒥᓵᕆᒍᑎᓂᒃ ᖃᐅᔨᒪᔭᐅᒃᑲᓐᓂᕈᑎᑦᓴᓂᓪᓘᓐᓃᑦ ᓂᕈᐊᕋᑦᓴᐅᓂᕐᒨᖓᔪᓂᒃ ᒪᑯᓇᓐᖓᑦ ᑎᑎᖅᑑᑎᓂᒃ, 
ᐅᓪᓗᖅᓯᐅᑎᓂᒃ, ᐅᕝᕙᓗ ᐊᑭᓕᖅᑕᐅᔾᔪᑕᐅᓯᒪᓐᖏᑦᑐᓂᒃ ᓱᓇᓂᒃ ᑐᓂᔭᐅᔪᓂᒃ 
ᐃᖅᑲᓇᐃᔭᖃᑎᒌᑦᑐᓕᒫᓄᑦ ᕿᑲᕐᓇᐅᑎᓪᓗᒍ ᓲᕐᓗ ᑯᑯᐃᑦ ᑐᕌᖅᑐᑦ ᐊᒥᓱᓄᑦ.  

 
2. ᐊᑐᕐᓂᖅ ᑐᓴᕋᑦᓴᓂᒃ 
   
  ᑲᑎᒪᔨ ᐃᒪᐃᑦᓴᕆᐊᖃᓐᖏᑦᑐᖅ: 
 

(i) ᐱᓇᓱᐊᕐᓂᖃᕆᐊᖃᓐᖏᑦᑐᖅ ᐃᖅᑲᓇᐃᔭᕆᐊᖃᕋᓂᓗ ᓄᓇᕗᑦ ᑐᓐᖓᕕᒃᑯᑦ ᓯᓚᑖᓐᓂ 
ᐊᖏᖅᑕᐅᓯᒪᓇᓂ ᑐᓴᖅᓯᒪᔭᒥᓂᒃ ᐊᑐᕐᓗᓂ ᐃᖅᑲᓇᐃᔮᒥᑎᒍᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂ;  



 
 

 
 
Conflict of Interest Policy for Board of Directors (Feb. 09) 

 

      
                         

6

 (ii) ᐱᓇᓱᐊᕐᓂᖃᕆᐊᖃᓐᖏᑦᑐᖅ ᐃᖅᑲᓇᐃᔭᕆᐊᖃᕋᓂᓗ ᓯᓚᑖᓂ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ 
ᐊᖏᖅᑕᐅᓯᒪᓇᓂ ᐊᑐᕐᓗᓂ ᐱᖁᑎᒋᔭᐅᔪᓂᒃ ᐃᓪᓗᓂᓪᓘᓐᓃᑦ ᓇᒻᒥᓂᕆᔭᐅᔪᓂᒃ ᐊᑐᖅᑐᐊᖅᑕᐅᔪᓂᓪᓗ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ; ᐅᕝᕙᓗ  

 
 (iii) ᑐᓴᖅᑕᐅᑎᑦᓯᒋᐊᖃᓐᖏᑦᑐᖅ ᐊᑐᕆᐊᖃᕋᓂᓗ ᑲᓐᖑᓇᖅᑐᓂᒃ, ᐊᖏᖅᑕᐅᓯᒪᓐᖏᑐᐊᕈᓂ, ᐅᕝᕙᓗ 

ᑕᐃᒪᐃᑦᓴᕆᐊᖃᖅᑎᑕᐅᓐᖏᑐᐊᕈᓂ ᓄᓇᕗᑦ ᑐᓐᖓᕕᒃᑯᓐᓂ ᑲᒪᒋᒋᐊᓕᒻᒥᑎᒍᑦ;  
 
 3. ᑲᑎᒪᔨᐅᓂᕐᒧᑦ ᐊᐅᓚᓂᖅ 
 
  ᑲᑎᒪᔨ ᐃᒪᐃᑦᓴᕆᐊᖃᓐᖏᑦᑐᖅ: 
 

i)  ᓇᒻᒥᓂᖅ ᑮᓇᐅᔭᐃᓕᕿᒋᐊᖃᓐᖏᑦᑐᖅ ᑮᓇᐅᔭᓂᒃ ᐊᕕᑦᑐᖅᓯᒪᔪᓄᑦ ᒐᕙᒪᑐᖃᒃᑯᓄᓪᓘᓐᓃᑦ 
ᓂᕈᐊᕋᑦᓴᐅᓂᕐᒨᖓᔪᓂᓪᓘᓐᓃᑦ ᓄᓇᕗᑦ ᑐᓐᖓᕕᒃᑯᓐᓂ ᐃᑲᕐᕋᖓᓂᒃ ᐊᑐᕐᓗᓂ;  

 
ii)  ᐃᓚᐅᒋᐊᖃᓐᖏᑦᑐᖅ ᓇᐅᑐᐃᓐᓇᕐᓂ ᐊᕕᑦᑐᖅᓯᒪᔪᓂ ᒐᕙᒪᑐᖃᒃᑯᓐᓂᓘᓐᓃᑦ ᑲᑎᒪᔨᖏᓐᓄᑦ ᓄᓇᕗᑦ 

ᑐᓐᖓᕕᒃᑯᑦ ᐃᑲᕐᕋᖓᓂᒃ ᐊᑐᕐᓗᓂ;  
 
iii)  ᐊᑐᕆᐊᖃᓐᖏᑦᑐᖅ ᓄᓇᕗᑦ ᑐᓐᖓᕕᒃᑯᑦ ᐃᓪᓗᖁᑎᖏᓐᓂᒃ, ᓱᓇᒃᑯᑎᖏᓐᓂᓘᓐᓃᑦ ᑲᑎᒪᔨᐅᓂᕐᒧᑦ 

ᐊᐅᓚᓂᐅᔪᓄᑦ, ᑕᑯᑦᓴᐅᑎᑦᓯᒋᐊᖃᕋᓂᓗ ᑐᓂᐅᖅᑲᐃᒋᐊᖃᕋᓂᓗ ᒐᕙᒪᑐᖃᒃᑯᓐᓂ 
ᐊᕕᑦᑐᖅᓯᒪᔪᓂᓘᓐᓃᑦ ᓂᕈᐊᕋᑦᓴᐅᔾᔪᑎᓂᒃ ᑎᑎᖅᑲᓂᒃ ᓄᓇᕗᑦ ᑐᓐᖓᕕᒃᑯᑦ ᐃᓪᓗᖁᑎᖏᓐᓂ. ᑕᒪᓐᓇ 
ᐊᑦᑐᐊᖏᑦᑐᖅ ᐃᖅᑲᓇᐃᔭᖅᑏᑦ ᐊᖏᕐᕋᖏᓐᓄᑦ.  

 
iv)  ᐱᔮᕆᓗᓂ ᐊᑐᕆᐊᖃᓐᖏᑦᑐᖅ ᐃᓂᒋᔭᒥᓂᒃ ᐊᑦᑐᐊᒍᑎᒋᓗᒍ ᑲᑎᒪᔨᓄᑦ ᐊᐅᓚᓂᖓᑕ ᐊᓯᐊᑕ ᐃᓅᑉ;  
 
v)  ᑭᒡᒐᖅᑐᐃᔨᐅᒋᐊᖃᓐᖏᑦᑐᖅ ᓂᕈᐊᕐᓂᐅᔪᒥ, ᓯᕗᓕᖅᑎᐅᒋᐊᖃᕋᓂᓗ ᑲᑎᒪᔨᓂ (ᑭᒡᒐᖅᑐᐃᔩᑦ 

ᓇᓗᓇᐃᖅᑕᐅᓲᑦ ᓂᕈᐊᕋᑦᓴᓕᐊᖑᒍᑎᖏᓐᓂ ᓂᕈᐊᕋᑦᓴᐅᑉ);  
 
vi)  ᑭᓇᒃᑯᑐᐃᓐᓇᕐᓄᑦ ᐊᒻᒧᑦᑎᕆᒋᐊᖃᓐᖏᑦᑐᖅ ᓇᐅᑐᐃᓐᓇᕐᒥᒃ ᐊᑐᐊᒐᕐᒥᒃ ᐊᑐᕐᓗᓂ ᑐᓴᕋᑦᓴᓂᒃ 

ᑐᓴᐅᒪᔭᐅᓐᖏᑦᑐᓂᒃ ᑭᓇᒃᑯᑐᐃᓐᓇᕐᓄᑦ ᐱᓯᒪᔭᒥᓂᒃ ᐃᖅᑲᓇᐃᔭᕐᓂᕐᒥᒍᑦ ᓄᓇᕗᑦ ᑐᓐᖓᕕᒃᑯᑦ 
ᑎᒥᖓᓐᓂ;  

 
vii) ᐊᔪᕐᓇᓐᖏᒐᐃᑉᐸᑦ, ᓂᕈᐊᕋᑦᓴᐅᒍᓐᓇᖏᑦᑐᑦ ᐊᕕᑦᑐᖅᓯᒪᔪᓂ ᒐᕙᒪᑐᖃᒃᑯᓐᓂᓘᓐᓃᑦ ᑭᓯᐊᓂ 

ᓄᖅᑲᖓᓗᓂ ᐊᑭᓕᖅᑐᖅᑕᐅᖏᓪᓗᓂ. ᓄᖅᑲᖓᓂ ᐃᖅᑲᓇᐃᔮᖓᓘᓐᓃᑦ ᐃᓱᓕᒐᔭᖅᑐᖅ ᓂᕈᐊᖅᑕᒥᓃᑦ 
ᑐᓴᖅᑕᐅᓚᐅᖅᑎᓪᓗᒋᑦ. ᑐᑦᓯᕋᐅᑎᓕᐅᕆᐊᓕᒃ ᓄᖅᑲᖓᒍᒪᓂᕐᒧᑦ ᐊᐅᓚᑦᓯᔨᒻᒪᕆᒻᒧᑦ ᓯᕗᓕᖅᑏᑦ 
ᑲᑎᒪᔨᕋᓛᖏᓐᓄᑦ.  

 
viii) ᓂᕈᐊᖅᑕᐅᓯᒪᓗᓂ ᑭᒡᒐᖅᑐᐃᔨᐅᒋᐊᖃᓐᖏᑦᑐᖅ ᐊᕕᑦᑐᖅᓯᒪᔪᓂ ᐅᕝᕙᓘᓐᓃᑦ ᒐᕙᒪᒻᒪᕆᒃᑯᖏᓐᓂ 

ᑲᓇᑕᐅ.  
 

ix) ᑭᒡᒐᖅᑑᔾᔨᒋᐊᖃᓐᖏᑦᑐᖅ ᐃᑲᔪᖅᓯᓗᓂᓘᓐᓃᑦ, ᐊᕕᑦᑐᖅᓯᒪᔪᓂ ᒐᕙᓚᑐᖃᒃᑯᓐᓂ ᓄᓇᕗᑦ 
ᑐᓐᖓᕕᒃᑯᓐᓂᓘᓐᓃᑦ ᓂᕈᐊᕋᑦᓴᒥᒃ ᓄᓇᕗᑦ ᑐᓐᖓᕕᒃᑯᑦ ᐃᑲᕐᕋᖓᓐᓂᒃ ᐊᑐᕐᓗᓂ.  

 
 
(ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᖅ ᕕᕗᐊᕆ 2009) 

ᓇᓗᓇᐃᖅᓯᔾᔪᑎ 

(ᑐᓐᖓᕕᒋᑦᓱᒍ ᐱᕚᓪᓕᕈᑎᑦᓴᖃᕐᓂᕐᒧᑦ ᐊᑐᐊᒐᖅ ᑲᑎᒪᔨᓄᑦ)  

 
ᐅᓪᓗᖓ:  _________________________________  ᑕᖅᑮᑦ 12 ᐊᓂᒍᖅᓯᒪᔪᑦ ᐃᓗᐊᓐᓂ 
 
ᐊᑎᖓ ᑲᑎᒪᔨᐅᑉ: ____________________________________________________ 

 
ᐊᑎᖓ ᐊᐃᑉᐸᖓᑕ:_________________________________________________________________ 
 
ᐊᑎᖏᑦ ᐅᑭᐅᑭᑦᑐᑦ ᕿᑐᕐᖓᖏᑦᑕ  ᐊᓯᖏᓪᓗ ᒪᑭᒪᔭᖏᑦ: 
 
_________________________________________________________________________  
 
_________________________________________________________________________ 
 
ᐃᓚᐅᒋᐊᑐᓐᖏᑦᑐᑦ ᑐᓴᕋᑦᓴᐃᑦ 

ᑐᑭᓯᔪᖓ ᐃᓚᒍᑦᓯᐅᔾᔨᒋᐊᑐᓐᖏᑦᑐᖓ ᐅᑯᓇᓂ ᓇᓗᓇᐃᖅᓯᔾᔪᑎᓂ ᑐᓴᕋᑦᓴᓂᒃ:   

(a) ᐱᖁᑎᒋᔭᐅᔪᑦ ᐊᑭᓕᑦᓴᕆᔭᐅᔪᓪᓘᓐᓃᑦ $10,000 ᐊᑖᓂ; 
(b) ᐃᑖᔪᑦ ᑮᓇᐅᔭᐃᑦ ᐊᑖᓃᑦᑐᑦ $5,000 ᑕᖅᑭᓂ 12-ᓂ ᐊᓂᒍᖅᑐᓂ ᐅᓪᓗᕐᒥᒃ 

ᓇᓗᓇᐃᖅᓯᒪᔪᒥᒃ ᐱᒋᐊᕐᓗᑎᒃ;  
(c) ᑮᓇᐅᔭᐃᑦ ᐊᑐᐃᓐᓇᐅᔪᑦ, ᐅᕝᕙᓗ ᐴᖅᑕᐅᓯᒪᔪᑦ ᑲᓇᑕᒥ ᐊᓯᐊᓂᓘᓐᓃᑦ ᑮᓇᐅᔭᒃᑯᕕᒻᒥ 

ᒪᓕᒐᖅᑎᒍᑦ ᐴᖅᓯᕕᐅᖃᑦᑕᕈᓐᓇᖅᑐᒥ;  
(d) ᐱᖁᑎᓪᓚᕆᒋᔭᐅᔪᑦ ᐃᓄᒻᒧᑦ ᐅᕝᕙᓗ ᐃᓚᖓᓄᑦ ᐊᖏᕐᕋᕆᔭᐅᔪᑦ  

ᐱᓐᖑᐊᕕᐅᕙᑦᑐᓪᓘᓐᓃᑦ;  
(e) ᓇᒻᒥᓂᖅ ᐱᖁᑎᒋᔭᐅᔪᑦ ᑲᑎᒪᔨᒧᑦ ᐃᓚᖓᓄᓪᓘᓐᓃᑦ ᐊᑐᖅᑕᐅᕙᑦᓱᓂ ᐃᖏᕐᕋᔾᔪᑎ, 

ᐃᓕᓐᓂᐊᕐᓂᕐᒨᖓᔪᑦ, ᐱᓐᖑᐊᕐᓂᕐᒧᑦ, ᐃᓅᓯᕐᒧᑦ ᐅᕝᕙᓗ ᑕᑯᓐᓇᐅᑎᐅᒍᑎᓐᓇᕐᓗᑎᒃ;  
(f) ᐋᖅᑭᑦᓯᒪᔪᑦ ᕿᑐᕐᖏᐅᖅᑎᑕᐅᔪᑦ ᑐᓂᔭᐅᓯᒪᔪᑦ ᐱᓯᒪᔪᓪᓘᓐᓃᑦ ᒐᕙᒪᒃᑯᖏᓐᓂᒃ ᑲᓇᑕᐅᑉ 

ᐅᕝᕙᓗ ᑎᒥᐅᔪᒧᑦ ᓇᓪᓕᑐᐃᓐᓇᖏᓄᑦ ᒐᕙᒪᒃᑯᑦ;  
(g) ᑎᑎᕋᖅᑕᐅᓯᒪᔪᑦ ᓄᐊᑕᐅᕙᓪᓕᐊᔪᑦ, ᐃᓄᑐᖃᖅᑎᓯᐅᑎᑦᓴᐃᑦ ᐅᕝᕙᓗ ᓄᐊᓵᖑᔪᑦ 

ᓇᒻᒥᓂᖅ ᐊᐅᓚᓐᖏᑕᖏᑦ, ᐅᕝᕙᓗ ᑎᑎᕋᖅᑕᐅᓯᒪᔪᒧᑦ ᐊᖏᕐᕋᒧᑦ ᓄᐊᓵᓄᑦ ᑐᕌᖓᔪᒃ;  
(h) ᕿᑐᕐᖏᐅᕈᑕᐅᔪᑦ ᐃᓄᑐᖃᕐᓯᐅᑎᑦᓴᓄᑦ, ᐃᖅᑲᓇᐃᔭᖅᑏᑦ ᐱᕚᓪᓕᕈᑎᑦᓴᖏᓐᓄᑦ 

ᐸᕐᓇᐅᑎᓄᑦ, ᐊᕐᕌᒍᒧᑦ ᐃᓅᓯᕐᒧᓪᓘᓐᓃᑦ ᓇᓪᓕᐅᒃᑯᒫᓄᑦ ᐊᑐᐊᒐᖅ;  
(i) ᑮᓇᐅᔭᓕᐅᕈᑕᐅᔪᑦ ᒪᑐᐃᖔᖅᑐᒥᒃ ᓇᓪᓕᐅᒃᑯᒫᑦᓴᓂᒃ ᐃᓗᓕᖅᑐᔪᒥᒃ ᑐᓐᖓᕕᖃᕐᓗᓂ  

ᐊᑕᐅᓯᑐᐊᕐᒧᑦ ᐃᖅᑲᓇᐃᔭᕐᕕᒻᒧᑦ ᑐᕌᖓᓐᖏᑦᑐᑦ ᐅᕝᕙᓗ ᐃᓚᐃᓐᓇᖓᓄᑦ  

ᖃᕿᒪᓇᓱᐊᕐᓂᐅᑉ;  
(j) ᖁᓚᕐᓇᐃᖅᓯᒪᔪᑦ ᑮᓇᐅᔭᓕᐅᕐᓂᕐᒧᑦ ᓇᓕᖅᑲᐃᑦ ᐅᕝᕙᓗ ᐊᔾᔨᒐᓚᖏᑦ ᑮᓇᐅᔭᓅᖓᔪᑦ;  
(k) ᐃᑲᔪᖅᓯᔾᔪᑕᐅᔪᑦ ᐊᑭᓕᖅᑑᑏᑦ; 
(l) ᐊᑭᓕᑦᓴᕆᔭᐅᔪᑦ ᑮᓇᐅᔭᒃᑯᕕᒻᒧᑦ ᐅᖃᐅᓯᐅᓯᒪᔪᑦ ᑎᑎᕋᖅᓯᒪᔪᒥ (c) ᐊᑭᓕᑦᓴᕆᔭᐅᔪᖅ 

ᐊᑦᑐᐊᑉᐸᑦ ᐱᖁᑎᒋᔭᐅᔪᓄᑦ ᐅᖃᓯᐅᔪᓄᑦ ᑎᑎᕋᖅᓯᒪᔪᓂ (d) ᑎᑭᓪᓗᒍ (j);  
(m) ᐊᓯᖏᑦ ᐱᖁᑎᒋᔭᐅᔪᑦ, ᐊᑭᓕᑦᓴᕆᔭᐅᔪᑦ ᐅᕝᕙᓗ ᑮᓇᐅᔭᐃᑦ ᐃᑖᒧᑦ ᐊᖏᖅᓯᒪᔭᖏᑦ 

ᐊᐅᓚᑦᓯᔨᒻᒪᕆᐅᑉ ᐃᓚᐅᑎᓐᓇᒋᑦ ᐃᒻᒥᒃᑯᑦ ᐱᕚᓪᓕᕈᑕᐅᔪᓄᑦ; ᐅᕝᕙᓗ  
(n) ᐊᐃᑦᑑᑕᐅᔪᑦ ᓇᒻᒥᓂᕐᓘᓐᓃᑦ ᐱᕚᓪᓕᕈᑕᐅᔪᑦ ᐱᔭᖏᑦ ᐃᓚᒥᓐᓂᒃ. 
 

ᐃᒫᖓᐃᕈᑏᑦ:  
 
ᐅᑯᓇᓂ ᒪᑉᐱᖅᑐᒐᕐᓂ ᑎᑎᕋᕐᓂᐊᖅᑯᑎᑦ “ᐱᑕᖃᓐᖏᑦᑐᖅ” ᓇᓗᓇᐃᕈᑎᑦᓴᖃᓐᖏᑐᐊᕈᕕᑦ, ᐴᖅᓯᑲᓐᓂᕕᑦᓴᖅ 
ᑎᑎᕋᕐᕕᑦᓴᑲᓐᓂᕐᓂᒃ ᑎᑎᕋᕆᐊᒃᑲᓐᓂᕆᐊᖃᕈᕕᑦ.  
 
 

ᑭᓇ ᓇᒻᒥᓂᓕᒃ(ᓖᑦ) ᐊᑭᖃᓪᓗᐊᖅᑐᓂᒃ $10,000 ᐅᖓᑖᓂᓘᓐᓃᑦ ᐸᐸᑕᐅᔪᑦ ᑲᑎᒪᔨᒧᑦ ᐊᒻᒪᓗ/ᐅᕝᕙᓗ ᐃᓚᖏᓐᓄᑦ:  

ᐱᓯᒪᔪᖅ ᐅᕙᓐᖓᑦ: ᖃᓄᐃᑦᑑᓂᖓ ᐱᖁᑎᒋᔭᐅᔫᑉ: ᓇᒻᒥᓂᓕᒃ: 

   

   

 
 

ᖃᓄᐃᑦᑐᓂᖏᑦ ᐊᑭᓕᑦᓴᕆᔭᐅᔪᑦ $10,000 ᐅᖓᑖᓂᓘᓐᓃᑦ ᐊᑭᓕᑦᓴᕆᔭᐅᔪᑦ ᑲᑎᒪᔨᒧᑦ ᐊᒻᒪᓗ/ᐅᕝᕙᓗ ᐃᓚᖏᓐᓄᑦ:  

ᐊᑭᓕᑦᓴᖃᕐᕕᒃ: ᖃᓄᐃᑦᑑᓂᖓ ᐊᑭᓕᑦᓴᐅᑉ: ᐊᑭᓕᑦᓴᓕᒃ: 

ᖃᓄᐃᑦᑑᓂᖏᑦ ᑮᓇᐅᔭᓕᐊᖑᕙᑦᑐᑦ (ᐊᓯᖏᑦ ᑮᓇᐅᔾᔭᑦᓵᕆᔭᐅᔪᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᒃ/ᐊᕕᑦᑐᖅᓯᒪᔪᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᐅᕝᕙᓗ ᐃᖅᑲᓇᐃᔭᕐᕕᖏᓐᓂᒃ, ᐅᕝᕙᓗ ᐊᑭᓕᐅᑕᐅᔪᑦ ᐱᓯᒪᔪᑦ ᐱᔨᑦᓯᕐᓂᖓᓄᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂ/ 
ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᑲᑎᒪᔨᐅᓂᒃᑯᑦ)   

ᐱᕕᒋᔭᖓ: ᖃᓄᐃᑦᑑᓂᖓ: ᐊᐃᑦᑐᖅᑕᐅᔪᖅ: 

   

   

 
 

ᑲᑐᔾᔨᖃᑎᖃᕐᓂᖏᑦ ᑲᑎᒪᔨᐅᑉ ᐅᕝᕙᓗ ᑲᑎᒪᔨᐅᑉ ᐃᓚᖏᑦᑕ ᑲᑎᔾᔨᖃᑎᖏᑦ: 

ᑲᑐᔾᔨᖃᑎᒌᓐᓂᖅ: ᑲᑐᔾᔨᖃᑎᖓ: 

  

  

 
 

ᐱᕚᓪᓕᕈᑎᑦᓴᖃᕐᕕᒋᔭᖏᑦ ᑲᑎᒪᔨᐅᑉ ᐊᒻᒪᓗ/ᐅᕝᕙᓗ ᐃᓚᖓᑕ ᓇᒻᒥᓂᖅ ᑲᒻᐸᓂᒋᔭᐅᔪᓂ:   

ᑲᒻᐸᓂ: ᓇᒻᒥᓂᓕᒃ ᐱᕚᓪᓕᕈᑎᑦᓴᒥᒃ: 

ᑳᑦᑐᓛᒋᔭᖏᑦ ᑲᑎᒪᔨᐅᑉ ᐊᒻᒪᓗ/ᐅᕝᕙᓗ ᐃᓚᒋᔭᖏᑦᑕ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂ, ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ, 
ᐊᒻᒪᓗ ᑯᐊᐳᕇᓴᐅᔪᓂ ᐊᒻᒪᓗ ᓇᓗᓇᐃᔭᕐᓗᒋᑦ ᐱᕚᓪᓕᕈᑎᑦᓴᐃᑦ ᐱᓯᒪᔪᑦ ᑕᕝᕙᓐᖓᑦᓴᐃᓐᓇᖅ ᑕᖅᑭᓂ 12-ᓂ ᐊᓂᒍᖅᑐᓂ ᐅᕝᕙᓗ 
ᐱᔭᐅᓂᐊᖅᑐᑦ ᑕᖅᑭᓂᒃ 12-ᓂ ᐊᒡᒋᖅᑐᓂ:   

ᐃᓗᓕᖏᑦ ᖃᓄᐃᓕᖓᓂᖏᓪᓗ ᑳᑦᑐᓛᑦ: ᓇᓗᓇᐃᔭᐃᔾᔪᑏᑦ ᑭᓇᒃᑰᓂᖏᓐᓂᒃ ᐱᕚᓪᓕᕈᑎᑦᓴᐃᓪᓗ 
ᓇᑭᓐᖔᕐᒪᖔᑕ: 

  

  

 

 

ᑯᐊᐳᕇᓴᐃᑦ ᐊᓯᖏᓪᓗ ᑎᒥᐅᔪᑦ, ᑯᐊᐸᒃᑯᑦ ᑲᑐᔾᔨᖃᑎᒌᖏᑦᑕ ᐊᓯᖏᑦ, ᑲᑎᒪᔨᐅᑉ ᐃᓚᖓᑕᓘᓐᓃᑦ ᓯᕗᓕᖅᑎᐅᕕᒋᔭᖏᒃ 
ᐊᔾᔨᒐᓚᖓᓂᓪᓘᓐᓃᑦ ᐃᖅᑲᓇᐃᔭᕐᕕᖏᑦ: 

ᑎᒥᐅᔪᖅ: ᐊᓪᓚᕝᕕᓕᒃ ᐊᓪᓚᕝᕕᖓᓗ: 

  

  

 
 
 

ᐱᓇᓱᐊᕐᓂᕐᒧᑦ ᐊᐅᓚᓂᐅᔪᑦ ᑕᖅᑭᓂ 12-ᓂ ᐊᓂᒍᖅᑐᓂᒃ ᐊᖏᖅᑕᐅᓯᒪᑦᓱᑎᒃ ᑲᑎᒪᔨᓄᑦ ᐊᒻᒪᓗ ᐊᑎᖏᑦ ᑐᕌᕈᑎᖏᓪᓗ ᐊᑐᓂᐃᑦ 
ᐃᓄᐃᑦ 10% ᒥᑦᓵᓂ ᐅᖓᑖᓂᓘᓐᓃᑦ ᐱᔪᒪᔭᕆᔭᖃᖅᑐᖅ ᐱᓇᓱᐊᕐᓂᐅᔪᒧᑦ ᐊᐅᓚᓂᐅᔪᒥ:   

ᐊᐅᓚᓂᔪᖅ: ᐊᑎᖏᑦ ᑐᕌᕈᑎᖏᓪᓗ ᐱᔪᒪᔭᕆᔭᖃᖅᑐᑦ: 

ᐊᐃᑦᑐᖅᑕᐅᓂᕐᒥᒃ ᓇᓗᓇᐃᖅᓯᔾᔪᑎ: 

ᐅᑯᐊ ᐊᐃᑦᑑᑕᐅᔪᑦ ᓇᒻᒥᓂᕐᓗ ᐱᕚᓪᓕᕈᑕᐅᔪᑦ ᐃᓗᐊᓂ ᐱᕚᓪᓕᕈᑎᑦᓴᓄᑦ ᐊᑐᐊᒐᖓᓐᓄᑦ ᑲᑎᒪᔩᑦ (“ᐊᑐᐊᒐᖅ”) ᐱᔭᐅᓯᒪᔪᑦ 
(ᐋᒡᒐᐅᒐᓗᐊᖅ ᐃᓚᒥᓂᒃ ᓇᓗᓇᐃᔭᖅᑕᐅᓯᒪᓂᖓ ᒪᓕᑦᓱᒍ ᐊᑐᐊᒐᕐᒥ):  

(a) ᐊᑐᓂᑦ ᐊᑭᖃᓪᓗᐊᖅᑐᑦ ᐅᖓᑖᓂ $400: 

ᐅᓪᓗᖅ 
ᓇᓕᖅᑲᓕᐅᖅᑕᐅᔪᖅ 

ᓇᓗᓇᐃᔭᐃᔾᔪᑎ ᐊᑭᓪᓗᐊᖓ ᐊᐃᑐᐃᔪᖅ ᐃᒪᐃᓕᖓᔪᑦ 

 

 

    

 

 

    

 

 

    

 (b) ᐊᑐᓂᑦ ᐊᑖᓂ $400, ᑭᓯᐊᓂ ᐊᑕᐅᓯᕐᒦᓐᖓᖅᑐᑦ ᑕᖅᑮᑦ 12 ᐃᓗᐊᓐᓂ, ᐅᖓᑖᓃᑦᑐᑦ $400 ᐊᑭᓪᓗᐊᖏᑦ:   

ᐅᓪᓗᖅ 
ᓇᓕᖅᑲᓕᐅᖅᑕᐅᔪᖅ 

ᓇᓗᓇᐃᔭᐃᔾᔪᑎ ᐊᑭᓪᓗᐊᖓ ᐊᐃᑐᐃᔪᖅ ᐃᒪᐃᓕᖓᔪᑦ 

 

 

    

 

 

    

 

 

    

 
ᓇᓗᓇᐃᖅᓯᔾᔪᑎ 

ᐃᒫᒃ ᓇᓗᓇᐃᖅᓯᕗᖓ: 

(1) ᐃᓕᓐᓂᕆᔭᒃᑲ ᐱᔭᕆᐊᓖᑦ ᐱᕚᓪᓕᕈᑎᑦᓴᖃᕐᓂᕐᒧᑦ ᐊᑐᐊᒐᓐᓄᑦ ᑲᑎᒪᔩᑦ ᐊᒻᒪᓗ ᐃᓚᒋᔭᕐᒪ ᐊᒻᒪᓗ 
ᓈᓚᑦᓯᐊᖅᓯᒪᕙᒃᑲ ᖃᐅᔨᒪᓂᓕᒫᒃᑯᑦ ᐅᑉᐱᕆᔭᒃᑲᓪᓗ;   

 
(2) ᐅᓇ ᓇᓗᓇᐃᖅᓯᔾᔪᑎ ᓇᓗᓇᐃᖅᓯᔾᔪᑎᖓ ᐃᓘᓐᓇᖏᓐᓂᒃ ᐊᑦᑐᐊᔪᓂᒃ ᐃᓚᓐᓄᑦ ᖃᐅᔨᒪᓂᓕᒫᒃᑯᑦ 

ᐅᑉᐱᕆᔭᒃᑲᓪᓗ.   
 
________________________________________  _________________________ 
ᐊᑎᓕᐅᕐᕕᖓ ᑲᑎᒪᔨᐅᑉ      ᐅᓪᓗᖓ 


